
QISHLOQ XO‘JALIGI 
ISHLAB CHIQARISHI 
SAMARADORLIGINI 
BAHOLASH

Ruxsatova Rushana O‘ktamovna
Termiz davlat universiteti erkin tadqiqotchisi

Annotatsiya: Ushbu maqolada qishloq xo‘jaligida ishlab chiqarishni tashkil etishning turli shakllari samaradorligini o‘rganish 
natijalari jamlangan. Shuningdek, respublika qishloq xo‘jalik ishlab chiqarishi makroiqtisodiy tahlili amalga oshirilgan.

Kalit so‘zlar: Qishloq xo‘jaligi ishlab chiqarishi, qishloq xo‘jalik samaradorligi.

Abstract: This article summarizes the results of studying the efficiency of different forms of production organization in 
agriculture. Also, a macroeconomic analysis of the republic’s agricultural production was carried out.

Key words: Agricultural production, agricultural efficiency.

Аннотация: В данной статье обобщены результаты исследования эффективности различных форм организации 
производства в сельском хозяйстве. Также был проведен макроэкономический анализ сельскохозяйственного 
производства республики.

Ключевые слова: Сельскохозяйственное производство, эффективность сельского хозяйства.

K I R I S H
Jahonda tabiiy va oziq-ovqat mahsulotlariga bo‘lgan talabning keskin o‘sishi sharoitida qishloq xo‘jaligi 

ishlab chiqarishini tashkil etish va boshqarishda ilmiy yondashuvlardan kengroq foydalanish, xususan, ishlab 
chiqarish rivojlanishini modellashtirish va prognozlashtirishga katta e’tibor qaratilmoqda. 

Keyingi yillarda mamlakatimiz qishloq xo‘jaligini isloh qilish, xususan sohada davlat boshqaruvi tizimini 
takomillashtirish, bozor munosabatlarini keng joriy qilish, qishloq xo‘jaligi mahsulotlarini yetishtiruvchi, qayta 
ishlovchi va sotuvchi subyektlar o‘rtasidagi munosabatlarning huquqiy asosini mustahkamlash, sohaga investit-
siyalarni jalb qilish, resurstejamkor texnologiyalarni joriy etish hamda qishloq ho‘jaligi mahsulotlari ishlab chiqa-
ruvchilarni zamonaviy texnikalar bilan ta’minlash borasida muayyan ishlar amalga oshirilmoqda [1]. Shuningek, 
mamlakatimiz iqtisodiyotini rivojlanishning innovatsion yo‘liga o‘tish masalalari ilmiy tadqiqotlarda keng ko‘rib 
chiqilib, mamlakatimiz rahbariyatining doimiy e’tiborida bo‘lmoqda. Qishloq xo‘jaligini rivojlantirish bo‘yicha 
O‘zbekiston Respublikasi qishloq xo‘jaligini rivojlantirishning 2020-2030-yillarga mo‘ljallangan strategiyasi 
qabul qilingan bo‘lib, unda ishlab chiqarishni diversifikatsiya qilish, yer va suv munosabatlarini takomillashtirish, 
qulay agrobiznes muhitini va yuqori qo‘shilgan qiymat zanjirini yaratish, kooperatsiya munosabatlarini rivo-
jlantirishni qo‘llab-quvvatlash, sohaga bozor mexanizmlarini, axborot-kommunikatsiya texnologiyalarini keng 
joriy etish, shuningdek, ilm-fan yutuqlaridan samarali foydalanish hamda kadrlar salohiyatini oshirish maqsad 
qilindi. ishloq xo‘jaligi mahsulotlarini xarid qilish va sotishda bozor tamoyillarini keng joriy etish, sifat nazorati 
infratuzilmasini rivojlantirish, eksportni rag‘batlantirish, maqsadli xalqaro bozorlarda raqobatbardosh, yuqori 
qo‘shilgan qiymatli qishloq xo‘jaligi va oziq-ovqat tovarlari ishlab chiqarishni nazarda tutuvchi qulay agrobiznes 
muhitini va qo‘shilgan qiymat zanjirini yaratish, fermer xo‘jaliklarida mehnat unumdorligini oshirish, mahsulot 
sifatini yaxshilash, yuqori qo‘shilgan qiymat yaratishga qaratilgan tarmoq dasturlarini ishlab chiqish orqali davlat 
xarajatlari samaradorligini oshirish va bosqichma-bosqich qayta taqsimlash, qishloq xo‘jaligida ilmiy-tadqiqot, 
ta’lim va maslahat xizmatlarining ishlab chiqarish bilan integratsiyalashgan bilim va ma’lumotlarni tarqatishning 
samarali shakllarini qo‘llashni nazarda tutuvchi ilm-fan, ta’lim, axborot va maslahat xizmatlari tizimini rivojlanti-
rish, qishloq xo‘jaligi ekinlarini joylashtirish tartibini qayta ko‘rib chiqish masalalari ko‘rsatib o‘tildi.

A D A B I Y O T L A R  T A H L I L I
Qishloq xo‘jaligi ishlab chiqarish samaradorligi iqtisodiy mazmuni va shakli bo‘yicha murakkab, ko‘p qirrali, 

tizimli kategoriya bo‘lib, foydali ta’sirni uni keltirib chiqargan ishlab chiqarish xarajatlari bilan taqqoslash asosida 
ishlab chiqarish faoliyati samaradorligini tavsiflaydi va mikroiqtisodiy, makroiqtisodiy, qishloq xo‘jaligi texnologi-
yalari asosida, mintaqaviy, yerdan foydalanish va mehnat foydalanish asosida baholash amalga oshiriladi [2]. 
Viloyatdagi yirik qishloq xo‘jaligi korxonalarining samaradorligi ko‘p jihatdan qishloq xo‘jaligi tashkiloti faoliyatini 
optimal rejalashtirish va boshqarish qarorlarini amalga oshirishni ta›minlaydigan tashkiliy shakllarni tanlashga 
bog‘liq. Qishloq xo‘jaligi korxonalari iqtisodiy o‘sishining sifat omillaridan to‘liq va birlamchi foydalanishga 
yo‘naltirilgan bo‘lib, bunda foydalanilayotgan resurslarni yuqori tashkil etish va samaradorligi, uchinchi tomon 
rivojlangan ishlab chiqarish kuchlari bilan hamkorlik va integratsiyasi, tovar mahsulot ishlab chiqarishga yo‘nal-
tirilgan ishlab chiqarish munosabatlari asoslanadi. Qishloq xo‘jaligi ishlab chiqarishi samaradorligini turli olimlar 
turlicha yondoshuvlar bilan baholaganlar. Masalan Xo‘jageldiev (2022) tadqiqotlarida qishloq xo‘jaligi resurs-
laridan foydalanish samaradorligini oshirish, Sultonov (2020) qishloq xo‘jaligida yer unumdorligini oshirishning 
ilmiy –uslubiy masalalariga alohida urg‘u berishgan. Suleymanov esa qishloq xo‘jaligi ishlab chiqarishining 
mintaqaviy samaradorligini tahlil qilishning asosiy sharti qishloq xo‘jaligi yer birligiga to‘g‘ri keladigan qishloq 
xo‘jaligi mahsuloti ko‘rsatkichlaridan foydalanish deb hisoblaydi. Qishloq xo‘jaligi ishlab chiqarishi samara-
dorligiga ta’sir etuvchi va boshqaruvning o‘ziga xos holatini tavsiflovchi omillar orasida to‘rtta guruhni ajratib 
ko‘rsatish mumkin: tabiiy sharoit; moddiy resurslar; mehnat resurslari; tashkiliy va iqtisodiy omillar [3]. 

M E T O D O L O G I YA 
Qishloq xo‘jaligi ishlab chiqarishi samaradorligini oshirishga ta’sir qiluvchi quyidagi shartlarni ko‘rsatish 

mumkin [4]: 
● qishloq xo‘jaligi ishlab chiqarishini rivojlantirish buyicha o‘rta muddatli (taxminan 5 yil) faoliyat ko‘rsatish 

shartlarini belgilab beruvchi qonunni qabul qilish;
● mahalliy qishloq xo‘jaligi ishlab chiqaruvchilarining ham ichki, ham tashqi bozorlarda raqobatbardosh-

ligini oshirish maqsadida samarali qo‘llab-quvvatlash tizimini shakllantirish 
● mamlakat miqyosida qishloq xo‘jaligida takror ishlab chiqarish jarayonini amalga oshirish uchun 

barqaror imkoniyatlar yaratish. 
Qishloq xo‘jaligi ishlab chiqarishini rejalashtirish va prognozlashning ilmiy asoslangan tizimini yaratish, 

qishloq xo‘jaligi mahsulotlarining hududiy va oziq-ovqat bozorlarini rivojlantirish, qishloq xo‘jaligi mahsulotlar-
ining savdosi tizimini shakllantirish, qishloq xo‘jaligi va resurs ishlab chiqaruvchi tarmoqlar o‘rtasidagi almash-
inuv ekvivalentini oshirish qishloq xo‘jalik samaradorligini belgilab beradi. 

Respublikamiz iqtisodiyotida qishloq xo‘jaligi ishlab chiqarishining samaradorligini tahlil qilish nuqtayi 
nazaridan, turli xil resurslardan ularning ahamiyatiga ko‘ra foydalanish samaradorligining ijtimoiy jihatlarini 
hisobga olish eng adekvat yondashuv hisoblanadi. Qishloq xo‘jaligiga ta’sir qiluvchi o‘zgarishlar makroiqtisodiy 
faoliyatga ta’sir ko‘rsaishi mumkin [5]. Bu umumiy ta’sirini tahlil qilib ko‘raylik. 

1-rasm: 2000-2022-yillarda qishloq xo‘jalik mahsulotlari yetishtirish dinamikasi

1-rasmdagi ma’lumotlar ko‘ra, bu yillar oralig‘ida qishloq xo‘jalik mahsulotlari tarkibida eng salmoqli ulushni 
bug‘doy, kartoshka tashkil etgan, eng kam ulush pilla va boshqalarga to‘g‘ri kelgan. 

2-rasm: O‘zbekiston Respublikasi qishloq xo‘jalik mahsulotlarining o‘zgarishi, %

2-rasmdan ko‘rinib turibdiki, tahlil davrida qishloq xo‘jaligi mahsulotlarining eng yuqori o‘sish nuqtasi 2004-
yilga, eng pastki o‘sish nuqtasi 2018-yilga to‘g‘ri kelgan. Qishloq xo‘jaligi mahsulotlarining bir qismi – dehqon-
chilik orqali yetishtirilgan mahsupot bo‘yicha ham aynan 2004 va 2018-yillarda eng yuqori va past nuqtasiga 
erishilgan. Bundan tashqari qishloq xo‘jaligi mahsulotlari darajasi 2008, 2017 va 2018-yillarda keskin pasayish 
kuzatilgan. Bundan xulosa qilish mumkinki, qishloq xo‘jaligi mahsulotlarida dehqonchilik mahsulotlari ulushi 
chorvachilik mahsulotlari ulushidan ko‘proq bo‘lgan. 

Qishloq xo‘jaligi moliyaviy iqtisodiy ko‘rsatkichlarining makroiqtisodiy tahlili iqtisodiyot doirasida qishloq 
xo‘jaligi sektori oldida turgan kengroq imkoniyatlar haqida tushuncha beradi. Makroiqtisodiy tahlilda qishloq 
xo‘’jaligining iqtisodiy o‘sishdagi o‘rni va rivojlanishini bilish muhimdir. Bunda qishloq xo‘’jaligining yalpi ichki 
mahsulotdagi ulushini bir qator tushuntirish omillariga ajratiladi [6]. 

Ushbu turdagi tahlil yalpi ichki mahsulot (YaIM) hissasi, bandlik darajasi, inflyatsiya, foiz stavkalari va 
qishloq xo‘jaligiga xos bo‘lgan savdo balanslari. Qishloq xo‘jaligining milliy yalpi ichki mahsulotga qo‘shgan 
hissasi uning iqtisodiy ahamiyatini ko‘rsatadi. Hissaning kamayishi sanoatlashtirishni ko‘rsatishi mumkin, ortib 
borayotgan hissa esa qishloq xo‘jaligida samaradorlik yoki talabning o‘sishini ko‘rsatadi.

Jahon banki ma’lumotlari asosida O‘zbekistonda 3-rasmda 2000-2022-yillarda qishloq xo‘jaligining YaIM-
dagi ulushining rivojlanishi ko‘rsatilgan (3-rasm).

3-rasm: O‘zbekiston Respublikasida YaIM hajmi

YaHM mamlakatni ijtimoiy-iqtisodiy rivojlanishini baholashda ham markaziy ko‘rsatkichlardan biri his-
oblanadi. 2022 yili respublikamizda YaIM 254,04 trln.so‘mni tashkil etdi.Saqarqand viloyatida 16390,1 mlrd.
so‘mni, Qashqadaryoda 24654,8 mlrd.so‘mni, Surxondaryo viloyatida 27963 mlrd.so‘mni tashkil qilgan. Aholi 
jon boshiga YaIM(YaHM) tegishli ravishda 7909,1 ming so‘m, 4560,2 ming so‘m, 8848,6 ming so‘m, 5037,4 
ming so‘m, 8299,8 ming so‘m hamda 4559,0 ming so‘m bo‘lgan. 

4-rasm: O‘zbekiston Respublikasida qishloq xo‘jaligi ishlab chiqarishining YaIM ga nisbatan qo‘shilgan 
qiymati(foizda)1

Qishloq xo‘jaligi ishlab chiqarishining hududiy iqtisodiy samaradorligi ko‘rsatkichi nisbiy qiymat bo‘lib, qaysi 
hudud uchun ijobiy natija sifatidagi iqtisodiy samara va uni olish uchun sarflangan xarajatlarni solishtirish orqali 
aniqlanadi. Shu jihatdan, respublikamizdagi 3ta yirik hududlarda yetishtirilgan qishloq xo‘jalik mahsulotlari 
ko‘rib chiqaylik.

5-rasm: Respublika va hududlar kesimida yetishtirilgan qishloq xo‘jaligi mahsulotlari

1-jadval

Yillar Qishloq xo‘jaligi 
mahsuloti, mlrd. so‘m

Qishloq xo‘jaligi ekinlari 
ekin maydoni, ming gektar

YaHM hajmi, mlrd. 
so‘m

YaIM(qishloq 
xo‘jalik), mlrd. So‘m

O‘zbekiston Respublikasi
2000 1 387,2 3 778,3 4 925,3 978,5
2005 5 978,3 3 647,5 15 923,4 4 192,8
2010 30 856,7 3 708,4 78 936,6 21 251,3

1 https://data.worldbank.org/indicator/NV.AGR.TOTL.ZS?end=2019&start=1995&view=chart

2015 99 604,6 3 694,2 221 350,9 64 680,3
2020 250 250,6 3 396,1 605 514,9 151 279,6
2021 303 415,5 3 340,6 738 425,2 183 518,5
2022 347564,4 3353,3 888 341,7  
Samarqand viloyati
2000 162,2 402,9 263,8 119,9
2005 751,8 379,1 1156,9 533,2
2010 5 368,6 372,8 6 585,8 3 653,0
2015 14 300,0 360,2 18 513,7 9 090,0
2020 32 158,0 343,3 43 386,6 19 225,8
2021 38 549,7 336,7 53 749,9 22 672,3
Qashqadaryo viloyati
2000 101,5 460,8 235,9 78,5
2005 558,3 477,6 1326,4 390,5
2010 2 753,7 493,0 6 944,1 1 891,7
2015 9 089,0 493,9 17 247,7 5 848,3
2020 23 777,8 454,6 35 605,3 14 419,0
2021 28 275,6 423,9 43 833,3 17 120,6
Surxondaryo viloyati
2000 117,4 280,5 165,8 88,3
2005 481,1 278,1 724,4 339,8
2010 2 286,8 272,3 3 394,7 1 519,7
2015 8 218,0 284,3 11 114,4 5 375,9
2020 19 424,0 253,0 24 779,3 11 610,2
2021 23 415,5 259,2 30 090,5 13 811,5

6-rasm: O‘zbekiston Respublikasida YaIMining o‘zgarishi, %

6-rasmdan respublikamizda YaIM bo‘yicha pasayish tendensiyasi ko‘rinib turibdi. YaIMdagi o‘zgarish, 
ya’ni pasayish 2007 va 2009 hamda 2010 va 2017-yillarda ro‘y bergan. 2015-yildan boshlab keskin pasayish 
kuzatilgan. YaIM(YaHM) hajmining kamayish tendensiyasi hudularlar bo‘yicha ham ko‘rish mumkin. Hududlar 
kesimida tahlil qilsak, Surxondaryo viloyatidada tendensiya pasayish xarakteriga ega bo‘lsa-da, eng yaxshi 
natija kuzatilmoqda, Samaqand viloyati esa eng yomon natijaga erishgan. Unda, masalan, 2015 yilda ijobiy 
o‘zgarishlar ro‘y bergan, lekin keyingi yillarda yildan-yilga YaIMning o‘sish sur’atlari pasayib bormoqda. Ushbu 
ko‘rsatkich bo‘yicha Qashqadaryo viloyatida ham pasayish mavjud (6 punktni tashkil etadi).

Iqtisodiy rivojlanish davom etar ekan, qishloq xo‘’jaligi yalpi ichki mahsulotning ulushi sifatida nisbatlar 
ko‘paytmasini olish mumkin [7].

Nisbatlarni belgilovchi omillar qishloq xo‘jaligining yalpi ichki mahsulotga qo‘shgan hissasini rivojlantirish 
haqida tushuncha beradi. Biz Uqm-yalpi qo‘shilgan qiymat, YaIM-yalpi ichki mahsulot, U- ishlab chiqarish, 
C- mahsulotlarni iste’mol qilish, C qishloq xo‘jalik mahsulotlari ko‘rsatkichlarning turli nisbatlarinig tahlil qilib 
chiqaylik.

1. UQM/Uq/x ishlab chiqarish (Qishloq xo‘jaligida sof qo‘shilgan qiymatning ishlab chiqarishga nisbati). 
Qishloq xo‘jaligi mahsuldorligi “mahsulot ishlab chiqarish uchun sarflangan mablag‘lar bilan sama-
radorlik o‘lchovidir”[8]. Vaqt o‘tishi bilan barcha 3ta hududda qishloq xo‘jaligi ishlab chiqarishi o‘sishi 
kutilmoqda. Qishloq xo‘jaligi ishlab chiqarishi texnologiya va fandagi innovatsiyalar va bilimlar tufayli 
o‘sib boradi. Qishloq xo‘jaligi ishlab chiqarishining differensiatsiyasi va ixtisoslashuvi bilan birgalikda 
o‘sishi hatto tezlashadi. Har bir hudud va miqyosdagi iqtisodlar bo‘yicha yig‘ilgan maxsus nou-xau ixti-
soslashtirish va tabaqalash orqali erishiladi va kirish xarajatlarini kamaytiradi. Bir xil miqdordagi mah-
sulot kamroq ishlab chiqarish orqali qishloq xo‘jalik ishlab chiqarilishi hosildorlikning o‘sishini anglatadi. 
Qishloq xo‘jaligi mahsulotlarining haddan tashqari ko‘pligi narxlarning pasayishiga olib keladi, bu esa 
sof qo‘shilgan qiymat va qishloq xo‘jaligi mahsulotlari nisbatining pasayishiga olib keladi.

2. Qishloq xo‘jaligi ishlab chiqarishi, oziq-ovqat xavfsizligini ta’minlash(Qishloq xo‘jaligi ishlab chiqar-
ilishi va oziq-ovqat mahsulotlari o‘rtasidagi nisbat). Oziq-ovqat mahsulotlari asosan qayta ishlangan 
qishloq xo‘jaligi mahsulotlari bo‘lib, ko‘proq tovar va xizmatlarni talab qiladigan bir nechta ingredientlar 
qo‘shiladi. Rivojlangan mamlakatlardagi iste’molchilar birlamchi mahsulotlarga talab ko‘proq bo‘lgan 
rivojlanayotgan mamlakatlardagi iste’molchilarga qaraganda qayta ishlangan mahsulotlarni afzal ko‘ri-
shadi. Bu esa, iqtisodiy o‘sish oshishi bilan bu nisbatning pasayishiga olib keladi.

3. U- oziq ovqat/ Cyakuniy iste’mol (Oziq-ovqat mahsulotlarining iste’molga nisbati). Mamlakat hudud-
larida ko‘proq resurslar va kapital, masalan. yetishmayotgan oziq-ovqat ingredientlarini import qilish 
va qishloq xo‘jaligining yuqori mahsuldorligi uchun yangi texnologiyalarni moslashtirishga imkoniyat 
mavjud bo‘lsa, bu oziq-ovqat mahsulotlarini (ko‘proq) ishlab chiqarish qobiliyatini yaxshilaydi, oziq-
ovqat mahsulotlarining o‘zini o‘zi ta’minlashning yordam beradi. Bu, o‘z navbatida, himoyalangan 
qishloq xo‘jaligi siyosati bilan rag‘batlantiriladi. Boshqa tomondan, hududlar ko‘pincha global iqtisodiy-
otga kamroq integratsiyalashgan va bu o‘zini o‘zi ta’minlashning yuqori darajasiga olib kelishi mumkin. 
Shu bilan birga, oziq-ovqat mahsulotlarini ishlab chiqarishdagi qiyosiy ustunlik hududning omillari va 
tabiiy sharoitlariga bog‘liq. Shunday qilib, mamlakat hududlari o‘rtasidagi farqlarni kutish mumkin. Bu 
esa o‘zini – o‘zi ta’minlash hisobiga oziq-ovqat xavfsizligi muammosini hal qilishga katta e’tibor qaratish 
yoki qiyosiy ustunliklardan foydalangan holda oziq-ovqat va qishloq xo‘jaligi mahsulotlari savdosini ken-
gaytirishga olib keladi[9]. 

4. Cyakuniy iste’mol/C jami(Umumiy iste’molda oziq-ovqat mahsulotlarining ulushi). Past daromadli 
hududlarda daromadning katta qismi oziq-ovqat mahsulotlariga sarflanadi. Daromad oshganda, oziq-
ovqatga sarflangan daromadning mutlaq ulushi ham nisbiy ortadi, Engel qonunida ko‘rsatilganidek, 
oziq-ovqatga sarflangan daromadning ulushi kamayadi. Shuning uchun vaqt o‘tishi bilan bu nisbatning 
pasayishi kutilmoqda (mamlakat YaIM o‘sishi asosida). Bu esa, iqtisodiy o‘sish oshishi bilan bu nisbat-
ning pasayishiga olib keladi va qishloq xo‘jaligining YaIMdagi ulushini pasaytiradi.

5. Cjami/YaIM(YaIMdagi iste’mol xarajatlarining ulushi). YaIMdagi iste’mol xarajatlarining ulushi qanday 
rivojlanishiga YaIM hajmi va o‘sishi va uning tarkibi ta’sir qiladi. Yalpi ichki mahsulotning o‘sishi umumiy 
hajmning nisbatan o‘sishiga olib kelishi kutilmoqda. 

X U L O S A  V A  T A K L I F L A R
Qishloq xo‘jaligining YaIM va bandlikdagi rolini aniqlash uchun nisbatlarda qo‘llaniladigan omillar butun 

qishloq xo‘jaligi uchun o‘rganilishi kerak. Qishloq xo‘jaligining milliy iqtisodiyotga ta’siri va rolini muhokama 
qilishda savdoni hisobga olish kerak.

Oxirgi yillarda respublikamizda qishloq xo‘jaligi sohasidan eksportga ham juda katta e’tibor berilmoqda. 
Statistik tahlillar ko‘rsatishicha, qishloq xo‘jalik tarmoqlari umumiy mahsulotlari hajmi oshib borishi bilan bir 
qatorda, ularning tarkibida muhim o‘zgarishlar ro‘y bermoqda. Zamon talablariga mos yangi texnologiyalarga 
asoslangan mahsulotlar ishlab chiqarilmoqda. Ayniqsa, meva va dorivor o‘simliklar yetishtirish erishilgan nati-
jalarga havas qilsa arziydi. Keyingi yillarda bu mahsulotlar tarkibida nafaqat tovar ulushi, balkihududlar ulushi 
ham o‘zgarmoqda.

Qishloq xo‘jaligi ishlab chiqarishida mahsulotlarini savdosining tahlilini ko‘rib chiqaylik. Qishloq xo‘jaligi 
mahsulotlarining sof eksporti yoki importi mamlakatning oziq-ovqat ishlab chiqarishda qanchalik o‘zini o‘zi 
ta’minlaganligini va bozor imkoniyatlari qanday ekanligini ko‘rsatadi. Eksport va importning yuqori va tez o‘sishi 
mamlakat iqtisodiyotining ochiqligi bilan bog‘liq. Bu mamlakat hududlari uchun ham savdo muhim ahamiyatga 
egaligii ko‘rsatadi. Qishloq xo‘jaligi eksportining yuqori darajasini saqlab qola oladigan hukumat yanada mus-

tahkam iqtisodiy o‘sish sur’atlarini qo‘llab-quvvatlaydi, global miqyosda yanada raqobatbardosh bo‘ladi va o‘z 
aholisi uchun oziq-ovqat narxlarini yanada barqaror ushlab turadi [10]. Biroq, hududlar bir xil texnologik chek-
lovlarga ega bo‘lsa ham, ishlab chiqarish miqdori va ishlab chiqarish qiymati o‘rtasida tafovutlar mavjud. Bu zsa 
hudularnarning turli xil ishlab chiqarish imkoniyatlariga va resurslardan unumli foydalanishiga bog‘liq [11].

4-rasm: Mamlakatimiz qishloq xo‘jalik mahsulotlari eksporti

Valyuta kurslarining o‘zgarishi qishloq xo‘jaligi eksporti va importiga ta’sir qilishi va shu bilan mahalliy 
qishloq xo‘jaligi iqtisodiyotiga ta’sir qilishi mumkin.

Ushbu tahlil usullarini qo‘llash orqali tahlilchilar va sanoat manfaatdor tomonlar kengroq iqtisodiyot 
doirasida qishloq xo‘jaligi sektorining holati haqida ko‘proq tushunchaga ega bo‘lishi, o‘sish strategiyalari, xav-
flarni kamaytirish va yanada barqaror va samarali rivojlantirish uchun asos sifatida foydalanishlari mumkin.

